
Meeravissiartaarneq pillugu inatsimmut aamma angajoqqaat akisussaanerat pillugu 
inatsimmut allannguutit arlallit Kalaallit Nunaannut atuutilernissaannik peqqussutissatut 
missingiummut (Meeqqamut pitsaanerusussaq, aappariit inooqatigiit 
meeravissiartaartarnissaannut periarfissiineq, Ankestyrelsenip maalaartarfiunera il.il. 
meeravissiartaarnermut tunngasuni aamma toqusoqarnerani angajoqqaatut oqartussaaneq 
il.il.) Namminersorlutik Oqartussat akuersinissaat pillugu Inatsisartut aalajangiiffigisassaattut 
siunnersuut. 
(Isumaginninnermut, Ilaqutariinnut Inatsisinillu Atuutsitsinermut Naalakkersuisoq) 

 

Meeravissiartaarneq pillugu inatsimmut aamma angajoqqaat akisussaanerat pillugu inatsimmut 

allannguutit arlallit Kalaallit Nunaannut atuutilernissaannik siunertaqarluni aaliangiiffigisassatut 

siunnersuutit Siumumiik naatsunnguamik imatut oqaaseqarfigissavarput. 

Inatsisissatut siunnersuummi pingaarnertut siunertarineqarpoq meeqqanut pitsaanerpaat 

anguniarlugu, inatsisit  arlalitsigut aaqqiissutissanik siunnersuuteqartoqarnera. Tamannalu 

Siumumiik tamakkiisumik ilalerusupparput. 

Ullumikkut inatsisit atuuttut aallaavigalugit ilaatigut aappariit minnerpaamik ukit marluk affarlu 

aapareereersimasut, kisiannili katissimanngitsut, meeravissiartaarnissaat 

aporfeqangaatsiartarpoq. Tamannalu aaqqiiviginiarneqarpoq aammalu pisariillisaasoqassalluni, 

soorlu Naalagaaffiup Sinniisuata (rigsombudsmanden-imut) orniguteqqaanngikkaluarluni 

meeravissiartaarnerit allakkatigut akuerineqarnissaat periarfissaalissalluni. 

Taama oqaaseqarluta Siumumiit inatsisissatut siunnersuut aappassaaneerneqartinnani inatsisinut 

ataatsimiitsitalianut suliarineqartussanngorlugu inissinneqarnissaa inassutigaarput. 

